ՏԵՂԵԿԱՆՔ
«Մեղրու տարածաշրջանային բժշկական կենտրոն» փակ բաժնետիրական ընկերության կանոնադրական կապիտալը նվազեցնելու, գույք ամրացնելու և նվիրաբերելու մասին» ՀՀ կառավարության որոշման նախագծի ընդունման անհրաժեշտության վերաբերյալ

Պետական գույքի կառավարման կոմիտե է դիմել (գրության պատճենը կցվում է) ՀՀ տարածքային կառավարման և զարգացման նախարարությունը՝ «Մեղրու տարածաշրջանային բժշկական կենտրոն» ՓԲԸ-ի կազմում գործող Մեղրիի տարածաշրջանի Շվանիձոր, Լիճք և Լեհվազ գյուղերում գտնվող բուժակ-մանկաբարձական կետերի շենքերը, որպես նախադպրոցական ուսումնական հաստատություններ օգտագործելու նպատակով Մեղրի համայնքին հանձնելու հարցում միջնորդելու խնդրանքով:
 Նախարարությունը գրությամբ տեղեկացրել է նաև, որ ՀՀ կառավարության կողմից ՀՀ Սյունիքի մարզի Մեղրիի տարածաշրջանի Շվանիձոր, Լիճք և Լեհվազ գյուղերում նախադպրոցական ուսումնական հաստատությունները վերակազմակերպելու և վերանորոգելու նպատակով տրամադրվելու է սուբվենցիա և առաջարկվել շրջանառության մեջ դնել ՀՀ կառավարության որոշման համապատասխան նախագիծ։
ՀՀ տարածքային կառավարման և զարգացման նախարարության կողմից ՀՀ տնտեսական զարգացման և ներդրումների նախարարության պետական գույքի կառավարման կոմիտեին է տրամադրվել նաև ՀՀ Սյունիքի մարզի Մեղրիի տարածաշրջանի Շվանիձոր, Լիճք և Լեհվազ գյուղերում նախադպրոցական ուսումնական հաստատությունները Մեղրի համայնքին նվիրաբերելու վերաբերյալ ՀՀ կառավարության 2016 թվականի հոկտեմբերի 13-ի «Պետական սեփականություն հանդիսացող գույքի նվիրաբերության կարգը հաստատելու մասին» N1067-Ն որոշմամբ հաստատված կարգի դրույթներին համապատասխանության փաստաթղթերը։  Համաձայն Մեղրի համայնքի կողմից ներկայացված ծրագրի` գույքը մանկապարտեզների վերակառուցման նպատակով Մեղրի համայնքը պարտավորվում է 2020 թվականին իրականացնել 76 547 140 դրամի ներդրում, որից.
- Լեհվազ գյուղի 4-րդ փողոցի թիվ 2 հասցեում գտնվող 159.3 քառ. մետր մակերեսով շենքի վերակառուցման համար 20 000 000 դրամ, 
- Լիճք գյուղի 1-ին փողոց թիվ 13 հասցեում գտնվող 160.0 քառ. մետր մակերեսով շենքի վերակառուցման համար 20 000 000 դրամ, 
- Շվանիձոր գյուղի 1-ին փողոց, թիվ 18/1 հասցեում գտնվող 163.8 քառ. մետր մակերեսով շենքի վերակառուցման համար 36 547 140 դրամ։
Ներկայացված նախագծով առաջարկվում է «Մեղրու տարածաշրջանային բժշկական կենտրոն» փակ բաժնետիրական ընկերությանը սեփականության իրավունքով իրեն պատկանող՝ ՀՀ Սյունիքի մարզի Մեղրի համայնքի Լեհվազ գյուղի     4-րդ փողոցի թիվ 2, Լիճք գյուղի 1-ին փողոց թիվ 13 և Շվանիձոր գյուղի 1-ին փողոց, թիվ 18/1 հասցեներում գտնվող ամբուլատորիայի շենքը համապատասխան հողատարածքներով նվիրաբերել ՀՀ Սյունիքի մարզի Մեղրի համայնքին՝ որպես նախադպրոցական ուսումնական հաստատություններ օգտագործելու նպատակով։

